           Улсын Их Хурлын Аюулгүй байдал, гадаад бодлогын байнгын хорооны 2002 оны 4 дүгээр сарын 24-ний өдрийн хуралдаан 16 цаг 50 минутанд Төрийн ордны “А” танхимд эхлэв.


Аюулгүй байдал, гадаад бодлогын байнгын хорооны дарга Д.Лүндээжанцан хуралдааныг нээж, гишүүдийн ирц, хэлэлцэх асуудлыг танилцуулав.


Хуралдаанд ирвэл зохих 20 гишүүнээс 12 гишүүн ирж, 60 хувийн ирцтэй байв.


Өвчтэй: Н.Ганбямба, П.Жасрай


Чөлөөтэй: Б.Баттулга, Д.Дэмбэрэлцэрэн, П.Нямдаваа, С.Оюун, С.Төмөр-Очир, У.Хүрэлсүх

НЭГ. Монгол Улс, Олон Улсын Хөгжлийн Ассоциацын хооронд байгуулсан “Шүүх эрх зүйн шинэчлэлт төсөл”-ийн зээлийн гэрээг соёрхон батлах тухай

Хэлэлцэж буй асуудлаар Хууль зүй, дотоод хэргийн сайд Ц.Нямдорж, Санхүү, эдийн засгийн яамны газрын дарга Х.Амарсайхан, Шүүх, эрх зүйн шинэчлэлт төслийн зохицуулагч Б.Бат-Оргил, дэд зохицуулагч Д.Оюунчимэг, Улсын Их Хурлын Тамгын газрын хуулийн зөвлөх С.Магнайсүрэн, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.


Уг асуудлын талаархи товч танилцуулгыг  сайд Ц.Нямдорж танилцуулав.


Танилцуулгатай холбогдуулан УИХ-ын гишүүн Н.Энхболд, Д.Лүндээжанцан нарын асуусан асуултанд ажлын хэсгээс Ц.Нямдорж хариулж,  тайлбар өгөв.


Хэлэлцэж буй асуудалтай холбогдуулан гишүүдээс санал дүгнэлт гараагүй болно.

Д.Лүндээжанцан: Монгол Улс, Олон Улсын Хөгжлийн Ассоциацын хооронд 2002 оны 1 дүгээр сарын 22-ны өдөр байгуулсан “Шүүх эрх зүйн шинэчлэлт төсөл”-ийн зээлийн гэрээг УИХ-ын Чуулганы хуралдаанд  соёрхон батлуулахаар оруулах саналыг дэмжиж байгаа гишүүд гараа өргөнө үү.

Гишүүдийн олонхиор санал дэмжигдлээ /100%/

Хоёр. Зэвсэгт хүчний тухай хуулийн төсөл /анхны хэлэлцүүлэгт/

Д.Лүндээжанцан: Хуулийн төслийг хэлэлцэхэд хууль санаачлагчдын төлөөлөл ирээгүй, мөн ажлын хэсгийн ахлагч нь өвчтэй байгаа, зарим гишүүдийн гаргасан саналын дагуу Намын бүлгээр хэлэлцэн нарийн шийдэл хүрэх хэрэгтэй гэсэн саналын дагуу уг асуудлыг хэлэлцэхийг хойшлуулъя гэсэн горимын саналыг дэмжиж байгаа гишүүд гараа өргөнө үү.

Гишүүдийн олонхиоор санал дэмжигдлээ /100%/

  Хуралдаан 17 цаг 10 минутанд өндөрлөв.


ТЭМДЭГЛЭЛТЭЙ ТАНИЛЦСАН:

   АЮУЛГҮЙ БАЙДАЛ,ГАДААД БОДЛО-


ГЫН БАЙНГЫН ХОРООНЫ ДАРГА


Д.ЛҮНДЭЭЖАНЦАН

ГАР ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН 

  БИЧГИЙН ДАРГА





Ч.АЛТАНЦЭЦЭГ

УИХ-ЫН АЮУЛГҮЙ БАЙДАЛ, ГАДААД БОДЛОГЫН
БАЙНГЫН ХОРООНЫ 2002 ОНЫ 4 ДҮГЭЭР САРЫН 24-НИЙ 

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 16.50 цагт эхлэв.

Нэг. Монгол Улс, Олон Улсын Хөгжлийн ассоциацын хооронд
байгуулсан Шүүх эрх зүйн шинэчлэлт төсөл”-ийн зээлийн
гэрээг соёрхон батлах тухай


Д.Лүндээжанцан: Байнгын хорооны хурлаа эхэлье. “Монгол Улс, Олон Улсын Хөгжлийн ассоциацын хооронд байгуулсан Шүүх эрх зүйн шинэчлэлт төсөл”-ийн зээлийн гэрээг соёрхон батлах тухай зээлийн гэрээ байгаа. Зээлийн гэрээний ажлын хэсэг Санхүү, эдийн засгийн дэд сайд Энхтайван, Хууль зүй, дотоод хэргийн дэд сайд Ц.Мөнх-Оргил, Санхүү, эдийн засгийн яамны газрын дарга Х.Амарсайхан, тус газрын мэргэжилтэн Буяндэлгэр, Шүүх эрх зүйн шинэчлэлт төслийн зохицуулагч Бат-оргил, дэд зохицуулагч Оюунчимэг гэсэн ийм хүмүүс байна.
“Монгол Улс, Олон Улсын Хөгжлийн Ассоциацын хооронд байгуулсан Шүүх эрх зүйн шинэчлэлт төсөл”-ийн зээлийн гэрээг соёрхон батлуулахаар өргөн мэдүүлсэн зээлийн гэрээний танилцуулгыг Хууль зүй, дотоод хэргийн сайд, Засгийн газрын гишүүн, УИХ-ын гишүүн Ц.Нямдорж танилцуулна.


Ц.Нямдорж: Энэ зээлийн гэрээний талаар Засгийн газрын хуралдаанаар нэг удаа оруулж, тэндээс Их Хуралд танилцуулаад 3 Байнгын хорооны саналыг авч дэмжлэг аваад зээлийн гэрээг эцэслэн тохиролцсон. Ерөнхий нөхцөл нь 5 сая доллар, 40 жилийн хугацаатай, эхний 10 жил нь хөнгөлөлттэй, жилийн 0.75 хувийн хүүтэй, ийм стандартын зээл байгаа юм. Энэ асуудлыг хэлэлцэн шийдвэрлэж өгөхийг хүсье. Зээлийн хүрээнд хэрэгжүүлэх арга хэмжээнүүдийнхээ асуудлуудыг бид ярьж зохицуулж байгаа. Ийм учиртай юм. Ийм л танилцуулга би хийе, тэгээд гишүүдэд асуулт байвал түрүүчийн энэ асуудлыг ярьж байхад сайн асууж хариулсан учраас нэмж шинээр асуулт байвал би хариулъя гэж бодож байна.

Д.Лүндээжанцан: Асуулт асуух хүн байна уу, Энхболд гишүүн асууя.

Н.Энхболд: Байрныхаа зураг төслийн юмыг эхэлсэн үү, байраа барих санал хэвээрээ байж байгаа юу?

Ц.Нямдорж: Хийгээд дуусчихсан, санал хэвээрээ байгаа.

Д.Лүндээжанцан: Ямар байр барих гэж байгаа юм.

Ц.Нямдорж: Мэдээллийн төв гэсэн тийм байгууллага байгуулах юм, байгуулах шийдвэр нь Засгийн газраас гарчихсан, хууль зүйн сургалт сурталчилгаа, судалгааны үндэсний төв гэсэн тийм байгууллага байх юм,  тэрний энэ 5 сая долларын 1 сая орчимд барилга барих юм, үлдсэн нь бусад арга хэмжээг хэрэгжүүлэх юм, ийм л учиртай. Үлдэх л юмтай.

Д.Лүндээжанцан: Одоо саналдаа орьё. Санал алга байна. Санал хураалт явуулъя.

Монгол Улс, Олон Улсын Хөгжлийн Ассоциацын хооронд 2002 оны 1 дүгээр сарын 22-ны өдөр байгуулсан “Шүүх эрх зүйн шинэчлэлт төсөл”-ийн зээлийн гэрээг УИХ-ын Чуулганы хуралдаанд  соёрхон батлуулахаар оруулъя гэсэн саналтай гишүүд гараа өргөнө үү, 100%, гишүүд санал нэгтэй байна, баярлалаа. Энэ асуудал дууслаа.

Дараагийн асуудалдаа орьё. Зэвсэгт хүчний тухай хуулийн төслийг анхны хэлэлцүүлэгт оруулна, ажлын хэсгийн гишүүд байна уу? Хууль санаачлагчид байна уу? Манайх хэлэлцэх эсэхийг шийдсэн учир Их Хурлын асуудал болчихоод байна, тийм учраас эхэлье. Гэхдээ асуулт гаргавал мухардалт орно гэсэн үг шүү дээ, нөхөдүүд минь. Яагаад гэхээр Зэвсэгт хүчний хууль орж байхад тэндээс хүн алга байна. Хоёрдугаарт хууль санаачлагчийн төлөөллийг Чагнаадорж шадар туслах хэрэгжүүлэх үү, үгүй юу, ингээд бас нэг бэрхшээл үүсэх шинжтэй байна. Ямарч байсан эхлээд Жекей гишүүн ажлын хэсгийн ахлагч, Жасрай гуай л даа уг нь, бас ажлын хэсгийн ахлагч эзгүй байна, энэ жаахан тийм л болоод байна.Тэгвэл санал гаргаад энийг ер нь ирэх 7 хоногт хариуцлагатай ярья. Ер нь тал талаасаа нэлээд бүрэн бүрэлдэхүүнтэй байж байж, та нар тийм горимын санал гаргаж байна уу? 

Энэ асуудлыг хэлэлцүүлэхийг хойшлуулъя гэсэн саналтай гишүүд гараа өргөнө үү, ирэх долоо хоногт. Уул нь Баасан гаригийн Чуулганд оруулахаар төлөвлөсөн байгаа юм, гэхдээ энэ асуудлыг нэлээд ултай хэлэлцэх ёстой, энэнээс шалтгаалаад Их Хурлаар хэлэлцэх юмгүй боллоо гэдгээр бас хойшлуулж болохгүй байна л даа, бас заавал хэлэлцэж болохгүй байна. Ийм учраас энэ асуудлыг бэлтгэлтэй, харилцан нэлээд сай ойлголцож, ялангуяа би энд хэлье, манай ажлын хэсэг ажиллаад ерөнхийдөө дундаж хувилбар гаргасан гэж байгаа, би бас энд гишүүдэд мэдээлэл хийхэд Ерөнхийлөгчийн зүгээс, хууль санаачлагчийн зүгээс оруулж байгаа концепци нэлээд эвдэрсэн, тийм байхаа, тийм байр суурь илэрхийлж байгаа. 

Хоёрдугаарт манай зарим гишүүд бас одоо энэ хуулийн төсөл дээр бас анхаарах зүйлүүд байна гээд Намын бүлгээр хэлэлц гэсэн шаардлага тавиад байгаа, тэгээд энэ асуудлыг би Намын бүлгийн ахлагчтай бас зөвлөлдөж Намын бүлгээр ер нь ярих уу, эхэлж Намын бүлэг дээрээ нэлээд сайн нарийн тогтоод авбал Хороон дээрээ бас амар болно, энийг би Намын бүлгийн ахлагчтай ярьж тохирьё, би шууд оруулах эрх байхгүйштэй. Тийм учраас би тэр саналыг уламжилъя.Гуравдугаарт хууль санаачлагч нь Монгол Улсын Ерөнхийлөгч учраас Их Хурал бол асуудлаа шийднэ, гэлээ гэхдээ Ерөнхийлөгч дээр манай ажлын хэсгээс бас хүмүүс тал талаасаа оролцож харилцан ойлголцох, харилцан ярилцах арга байна уу, үгүй юу, бас энийг эрэлхийлэх хэрэгтэй байна. Тал талаасаа ярьж байж энэ асуудлыг шийдье, ийм учраас ирэх 7 хоног хүртэл хойшлуулъя гэсэн горимын саналтай байна.

Горимын саналаар санал хураах уу? 100% дэмжлээ, татгалзсан хүн  байна уу, за ингээд дараагийн 7 хоног хүртэл хойшиллоо. 

Хуралдаан 17 цаг 10 минутанд өндөрлөв.

Соронзон хальснаас буулгаж хянасан:

ХУРАЛДААНЫ НАРИЙН 

БИЧГИЙН ДАРГА






Ч.АЛТАНЦЭЦЭГ

